
Sadguru Shri Tyagabrahma Bhujangaprayata Stotram

ஸத்³கு³ருஶ்ரீத்யாக³ப்³ரஹ்மபு⁴ஜங்க³ப்ரயாதஸ்தோத்ரம்

ௐ
।ஶ்ரீராமஜயம் ।
। ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
அத² பு⁴ஜங்க³ப்ரயாதஸ்தோத்ரம் ।
யதித்யாக³ராஜேந்த்³ரஸங்கீ³தகீ³தம் ஸதா³ தேந ப⁴க்த்யாபி⁴ஸந்நூதராமம் ।
நுதிஶ்ரேஷ்ட²ஸத்கீர்திஸத்கீர்தநௌக⁴ம் ஸதா³ராமசந்த்³ரம் ஸப⁴வ்யம் ப⁴ஜேஹம் ॥
1॥
ப⁴ஜே த்யாக³ராஜம் யதீந்த்³ரம் ப⁴ஜேஹம் ப⁴ஜே ராமசந்த்³ரைகப⁴க்தாக்³ரக³ண்யம் ।
ப⁴ஜே நாத³ராஜம் ஸுவர்கா³பவர்க³ம் ப⁴ஜே ஶங்கரம் ஸத்³கு³ரும் தம் ப⁴ஜேஹம் ॥
2॥
பரப்³ரஹ்மகு³ண்யஸ்வரூபப்ரகீ³தம் பரப்³ரஹ்மநைர்கு³ண்யதத்த்வப்ரபோ³த⁴ம் ।
பரப்³ரஹ்மலீநம் பராத்மாநுபூ⁴தம் பரப்³ரஹ்மரூபம் கு³ரும் தம் ப⁴ஜேஹம் ॥ 3॥
பரப்³ரஹ்மநாத³ப்ரபூஜம் ஸுதேஜம் பரார்தே²திஸங்கீ³தயோக³ப்ரஶம்ஸம் ।
ஸுநாதா³ர்சிதாநந்த³தேஜஸ்ஸ்வரூபம் ஸுநாத³ஸ்வரூபம் கு³ருப்³ரஹ்மரூபம் ॥ 4॥
ஸுராக³ஸ்வராநாத³ஸங்கீ³தரூபம் ஸுதா⁴ஸாரஸப்தஸ்வராலாஸ்யகா³நம் ।
ஸுமாது⁴ர்யவாணீரவாஹூதராமம் ஸராக³ம் ப⁴ஜேஹம் கு³ருத்யாக³ராஜம் ॥ 5॥
பதா³ம்போ⁴ஜமஞ்ஜீரஶிஞ்ஜத்ஸுநாத³ம் கராம்போ⁴ருஹாநாத³ஸத்தாலபே⁴த³ம் ।
ரணத்தும்ப³ராநாத³ஸँல்லீநகண்ட²ம் ஜ²ணத்காரக⁴ண்டாஸுநாதா³பி⁴வர்ஷம் ॥ 6॥
ஸதா³ஹ்ரீங்கராநுஸ்வரஶ்ரோத்ரலீநம் ஸதா³த்மாநுபூ⁴திப்ரவாஹே நிமக்³நம் ।
ஸதா³நாமஸங்கீர்தநாநந்த³யோக³ம் ஸதா³ஸத்³கு³ருத்யாக³ராஜம் ப⁴ஜேஹம் ॥ 7॥
ஸதா³ராமராமேதிநாமப்ரகீ³தம் ஸதா³நாமஸத்ஸாரபாநப்ரமாத³ம் ।
ஸதா³ராக³தாளாபி⁴லீநப்ரபா⁴வம் ஸதா³ தம் ப⁴ஜேஹம் மதா³த்மப்ரபோ³த⁴ம் ॥ 8॥
முக²ஶ்ரீகரஜ்வாலஸஜ்ஜ்ஞாநதேஜம் ஸுதீ³ப்ராதிகாருண்யநேத்ரோபஸாந்த்வம் ।

ஸுமாது⁴ர்யவாசாபி⁴ஷங்கா³பி⁴ராமம் மமோத்³தா⁴ரணம் ஸத்³கு³ரும் தம் ப⁴ஜேஹம் ॥
9॥
ஸுகா²ராமமாராமநாமாபி⁴ஜப்யம் லஸத்கோடிகோடீஶநாமாம்ஶுஜிஹ்வம் ।
உரோபா⁴ஸபா⁴ஸந்தராமஸ்வரூபம் ஹரிஸ்மாரகம் ஸத்³கு³ரும் தம் ப⁴ஜேஹம் ॥ 10॥
பதா³ஶ்லிஷ்டப⁴க்தாஶரண்யம் வரேண்யம் கராலம்ப³நீதாநுஷக்தோபதே³ஶம் ।
ஸ்வராலீநஸங்கீ³தவித்³யாப்ரவேஶம் மதா³லம்ப³நம்ஸத்³கு³ரும் தம் ப்ரபத்³யே॥ 11॥
ஸுஸப்தஸ்வராநந்த³வித்³யாதிதை³வம் அநுப்ராஸஸுப்ராஸஸம்பா⁴ஸகாவ்யம் ।
ருசிஸ்பூ²ர்திஸத்³ப⁴க்திக்ரு’த்யௌக⁴காரம் ஸஸங்கீ³தராஜம் கு³ரும் தம் ப⁴ஜேஹம்॥
12॥
ஸதா³ராமஸத்³த்⁴யாநஸங்கீ³தலோலம் ஸமாதி⁴ஸ்த²ஸங்கீ³தவாக்³கே³யகாரம் ।
மஹாபுண்யக³ங்கா³பி⁴வர்ஷாபி⁴வாசம் மஹாந்தம் கு³ரும் தம்ஸதா³ஹம் ப⁴ஜேஹம்॥
13॥
வரத்⁴யாநக³ங்கா³மஹாஸ்நாநபா⁴க்³யம் க்ரு’திஸ்யந்த³ஸத்ஸாரஸங்கீ³தபோ⁴க்³யம்
।
ஸுதா⁴ஸ்யந்த³ஸத்கீர்தநாகீ³தவ்ரு’ந்த³ம் மதா³சார்யவ்ரு’ந்தா³ரகம் தம் ப⁴ஜேஹம்॥
14॥
ஸுஸங்கீ³தஸாம்ராஜ்யசக்ராதி⁴பத்யம் லஸத்³ராமசந்த்³ராபி⁴ராமாப்தகா³நம் ।
ஸஹர்ஷாதிரோமாஞ்சநாநந்த³கே³யம் ஸபா⁴வம் ப⁴ஜே ஸத்³கு³ருத்யாக³ராஜம் ॥
15॥
நத³த்தாரகஶ்ரீரமாராமமந்த்ரம் லஸத்கீர்தநாஸாரவேதா³ர்த²ஸாரம் ।
ஹிதப்ரேர்யமாணோபதே³ஶப்ரஸாரம் ஸதா³ஸத்³கு³ருத்யாக³ராஜம் ப⁴ஜேஹம் ॥ 16॥
பராநந்த³ஸாராமமந்த்ரோபதே³ஶம் ஸதா³நந்த³ஸங்கீ³ததத்த்வோபதே³ஶம் ।
ஸுராநந்த³க³ங்கா³ஸுகா³நப்ரவாஹம் வராநந்த³கந்த³ம் கு³ரும் தம் ப⁴ஜேஹம் ॥
17॥
ப⁴வாபோஹஸங்கீ³தக³ங்கா³ப்ரவாஹம் ஸுமாங்க³ல்யஸங்கீ³தஸித்³தி⁴ப்ரதா³நம் ।
சிரஸ்தா²யிஸத்கீர்தநாபா⁴ஸரூபம் மதா³சார்யவர்யம் ஸதா³ஹம் ப⁴ஜேஹம் ॥ 18॥
சிதா³பா⁴ஸஸஜ்ஜ்ஞாநஸங்கீ³தபோ³த⁴ம் ஸதாலஸ்வராநந்த³கா³ம்பீ⁴ர்யராக³ம் ।
ஸலாலித்யமாது⁴ர்யஶைலீக³பீ⁴ரம் சிதா³காஶதீ³பம் ப⁴ஜே ஸத்³கு³ரும் தம் ॥ 19॥

ஸதா³பூதஸத்யஸ்வரூபப்ரகாஶம் தமோகு³ண்யநித்³ராரிபா⁴ஸப்ரகாஶம் ।
ரஜஸ்தாமஸாபோஹஸத்த்வப்ரகாஶம் ப⁴ஜே ஸத்³கு³ரும் தம் மத³ந்த:ப்ரகாஶம் ॥
20॥
பு⁴ஜங்க³ப்ரபா⁴ஸப்ரபா⁴தப்ரகீ³தம் பு⁴ஜங்க³ப்ரஶாயிப்ரஶாந்தப்ரகே³யம் ।
பு⁴ஜங்க³ப்ரயாதஸ்துதிஸ்தோமநாத²ம் ப⁴ஜே ஸத்³கு³ருத்யாக³ராஜம் ப⁴ஜேஹம் ॥ 21॥
பு⁴ஜங்க³ப்ரயாதப்ரகீ³தப்ரமோத³ம் பு⁴ஜங்க³ப்ரயாதஸ்வகீ³தப்ரபா⁴வம் ।
பு⁴ஜங்க³ப்ரயாதப்ரகா³த்ரு’ஸ்வலீநம் ப⁴ஜேஹம் மத³ந்த:ஸுலீநம் கு³ரும் தம் ॥ 22॥
கு³ருத்யாக³ராஜேந்த்³ரப⁴க்திப்ரகீ³தம் வராஹ்லாத³ஸங்கீ³தஸத்³மப்ரணீதம் ।
ஸுபுஷ்போபஹாரம் ச தத்²யோபசாரம் கு³ரோரங்க்⁴ரிபத்³மே ஸமர்ப்யம் ஸுப⁴த்³ரம் ॥
23॥
ஸுப⁴த்³ரம் கு³ருத்யாக³ராஜாய கா³ய ஸுப⁴த்³ரம் ஸுஸங்கீ³தபாதோ²தி⁴சாய।
ஸுப⁴த்³ரம் க³க³ங்கா³ப்ரவாஹாய ஹாய ஸுப⁴த்³ரம் ஸுமாங்க³ல்யதா³த்ரே
ஸுப⁴த்³ரம் ॥ 24॥
ௐ
ஶுப⁴மஸ்து ।

